
MAJLIS PERHIMPUNAN PERDANA MITI 2024 

  

  

  

  

YB Senator Tengku Datuk Seri Utama Zafrul Bin Tengku 

Abdul Aziz 

Menteri Pelaburan, Perdagangan dan Industri 

  

  

  

Pada  

22 Januari 2024 

(Isnin) 

  

  

Tempat :  Dewan Perdana, MITI 

 

  



 

YB Liew Chin Tong,  

Timbalan Menteri Pelaburan, Perdagangan dan Industri 

  

YBhg. Dato' Hairil Yahri Yaacob, 

 Ketua Setiausaha MITI 

  

TKSU-TKSU,  

  

Ketua-Ketua Agensi,  

  

Tuan-tuan dan puan-puan yang saya hormati sekalian. 

  

Assalamualaikum dan Salam Sejahtera 

  

1. Alhamdulillah, syukur kita ke hadrat Ilahi kerana dengan 

limpah kurnianya dapat kita bersama-sama pada hari ini 

dalam Majlis Perhimpunan Perdana 2024. Perhimpunan kali 

ini adalah merupakan perhimpunan pertama bagi tahun 2024. 

  

2. Tahun lepas kita dah mula buat perjumpaan  secara giliran 

melibatkan agensi-agensi di bawah MITI sebagai hos. Saya 

harap amalan tersebut diteruskan lagi tahun ini.  



 

3. Bagi pegawai-pegawai yang tidak dapat menghadiri secara 

bersemuka, sebelum ini saya telah mencadangkan supaya 

platform online disediakan untuk membolehkan mereka 

menghadiri perhimpunan ini secara maya. 

  

4. Alhamdulillah, cadangan ini telah dilaksanakan pada hari ini 

di mana pegawai-pegawai MITI dan Agensi di dalam dan luar 

negara sama-sama hadir di perhimpunan ini.  

 

SATU TAHUN KERAJAAN MADANI 

  

5. Kerajaan Perpaduan baharu sahaja genap setahun tempoh 

usianya. Bagi menyebar luas pencapaian Kerajaan, program 

Setahun Kerajaan MADANI telah diadakan pada 8 hingga 12 

Disember 2023 untuk mempromosikan dasar-dasar dan 

inisiatif baharu yang diperkenalkan kepada rakyat serta 

meningkatkan kesedaran umum, kefahaman terhadap hala 

tuju dan matlamat kerajaan, serta membina kepercayaan 

serta keyakinan antara Kerajaan dengan rakyat melalui 

kaedah pelaporan pencapaian secara terus.  

  



6. Pencapaian dan kejayaan yang dikecapi dalam pentadbiran 

Kerajaan Perpaduan selama setahun ini adalah hasil 

kerjasama seluruh pasukan di semua kementerian. 

  

PENCAPAIAN TAHUN 2023 

  

7. Salah satu perkara pertama yang MITI lakukan awal tahun 

lepas adalah penambahan perkataan 'Pelaburan' kepada 

nama Kementerian, bagi mencerminkan kepentingan fungsi 

ini dalam agenda peningkatan ekonomi negara. Ini kerana 

pelaburan berterusanlah yang bakal menjana peluang 

pekerjaan dan perniagaan untuk ekonomi tempatan. 

  

8. Alhamdulillah, MITI dan agensi berjaya mencapai pelbagai 

sasaran penting pada tahun 2023 . Antaranya: 

  

a) Setakat Suku Ketiga 2023, pelaburan diluluskan adalah 

RM225 bilion, yang sudah pun melebihi sasaran tahunan 

sekitar RM220 bilion. Kini usaha perlu digandakan untuk 

merealisasikan pelaburan tersebut demi menjana hampir 

90,000 unjuran peluang pekerjaan bagi rakyat Malaysia;  

  



b) pelancaran dasar-dasar kukuh seperti Pelan Induk 

Perindustrian Baharu 2030 (NIMP2030), Pelan Halatuju 

Industri Kimia 2030 (CIR) dan Kerangka Industri Kebangsaan 

ESG (i-ESG); dan  

  

c) penubuhan Majlis Pelaburan Negara yang dipengerusikan 

oleh YAB Perdana Menteri serta Jawatankuasa Tindakan 

Pelarasan Pelaburan & Perdagangan (JTPPP), dan 

Mesyuarat Jawatankuasa Koordinasi Pelaburan (ICCM), 

yang kedua-duanya dipengerusikan oleh saya sendiri, bagi 

memastikan pelaksanaan pelbagai aspek pelaburan dan 

perdagangan diberi keutamaan.  

  

FOKUS TAHUN 2024 

  

 

9. Saya juga telah berkesempatan menghadiri Program 

Pemukiman Jemaah Menteri Tahun 2024 selama dua (2) hari 

baru-baru ini. We discussed pertinent reforms with key 

outcome and immediate deliverables for year 2024. 

  

10. I consider this as a good start and we should continue 

the momentum; and perhaps at a much advanced pace. MITI 



and its agencies have built a strong foundation in 2023. As 

such, I hope 2024 would be the year where we go beyond 

expectations.  

 

11.  Malaysians need “moonshot thinking”: an attitude that 

pushes individuals to firmly believe in achieving something 

seemingly impossible, such as radical solutions using 

disruptive technology and approaches to solve seemingly 

insurmountable problems. And MITI, together with all its 

agencies, must be at the forefront of this approach. 

 

12. Instead of thinking: “We can’t do X,Y,Z because this is 

Malaysia, and we’re Malaysians,” we should instead think: 

“We WILL do X,Y,Z, BECAUSE this is Malaysia and 

BECAUSE we are Malaysians.” This must be our default 

setting, laced by a healthy dose of grit and determination. 

 

13. Saya difahamkan bahawa bengkel ‘strategic branding’ 

bagi pengurusan teratas MITI akan diadakan pada minggu 

hadapan. Saya  harap pendirian ‘kita boleh’ ini juga akan 

terserlah menerusi bengkel tersebut. We need a more 

strategic approach to our way of thinking and doing things.  



 

14. Saya amat optimistik bahawa tahun 2024 akan menjadi 

tahun yang lebih positif bagi pelaburan langsung asing (FDI) 

ke dalam Malaysia dan juga eksport ke luar negara dengan 

memanfaatkan perancangan yang telah dirangka.  

  

15. Tiga penekanan untuk 2024 dalam menjadikan 

pelaburan dan perdagangan sebagai pemacu utama 

pertumbuhan ekonomi Malaysia. 

  

a) Pertama, Malaysia perlu bersedia untuk mengambil risiko 

yang terhitung atau calculated risk ketika menempa masa 

depan ekonomi baharu bagi negara ini, terutama dalam 

sektor ekonomi digital dan ekonomi hijau. Risiko terhitung 

termasuk inisiatif bagi meraih manfaat dari situasi geopolitik 

semasa US-China, dan juga kedudukan Malaysia sebagai 

Pengerusi ASEAN pada tahun depan.  

  

b) Kedua, kita mesti melaksanakan perkara-perkara yang telah 

dirancang dengan tepat. Tahun 2024 adalah tahun penting 

untuk kita terus maju di atas asas ekonomi MADANI yang 

telah dibina pada tahun lepas. Sehubungan itu, saya harap 

seluruh warga MITI faham bahawa agenda transformasi 



industri melalui NIMP2030 bukan hanya tanggungjawab 

bahagian Industri, tetapi juga tonggak-tonggak MITI yang lain. 

Pelaburan strategik bakal memacu transformasi industri, 

dan ini akan meningkatkan nilai tambah eksport Malaysia. 

Semuanya berkait. Ini bermakna, jika NIMP2030 berjaya, 

maka kesemua tonggak akan berjaya. From this year 

onwards, I also want all agencies to begin mapping all their 

initiatives to the missions under NIMP2030,and to ensure 

quarterly reporting of the progress of these initiatives, so we 

can share these with the media through our quarterly Report 

Card Day. 

  

c) Ketiga, kita perlu kekal di laluan yang telah dirangka tidak kira 

betapa sukar cabaran dan perlu menjelaskan inisiatif serta 

rasionalnya secara konsisten kepada rakyat, di samping 

manfaat kepada mereka dalam jangka masa panjang.  

  

PENUTUP 

  

16. Akhir kata, terima kasih saya ucapkan kepada semua 

warga MITI dan Agensi yang telah memberikan komitmen dan 

menyumbang tenaga dalam melaksanakan program-program 

serta aktiviti-aktiviti bagi mencapai KPI MITI di sepanjang 



tahun 2023. Semoga kerjasama erat ini juga dapat diteruskan 

pada tahun 2024 bagi memastikan sasaran baharu yang 

ditetapkan pada tahun ini dapat dilaksanakan, selaras agenda 

Malaysia MADANI yang diperkenalkan oleh YAB Perdana 

Menteri, Dato’ Seri Anwar Ibrahim. 

  

17. Besar harapan saya agar kerjasama erat antara MITI 

dan Agensi-agensi di bawahnya, masa depan ekonomi 

MADANI dapat diperkukuhkan melalui peningkatan 

pelaburan, perdagangan dan pembangunan industri serta 

belia kita mempunyai pekerjaan dengan gaji yang berpatutan, 

dan syarikat mencapai keuntungan berlipat ganda. 

  

Sekian, terima kasih. 

 


